
“Ким да умнуллубат, туох да умнуллубат!”

Сыала-соруга:  төрөөбүт  дойдуга  тапталы  иитии, дойдуну-норуоту 
көмүскээччилэр,  армия  туһунан  өйдөбүлү  чиҥэтии,  саҥарар  саҥаны 
сайыннарыы.
Туттар тэрил:  колонка, ноутбук, проектор, экран, атрибуттар. 2 биинтэ, 2 
олоппос, 2 быраас таҥаһа, 2 суумка.

 Зал бырааһынньыктыы киэргэтиллибит, байыаннай ырыалар музыката 
тыаһыыр. Проекторынан сэрии кэминээҕи презентация көстөр. Оҕолор заалга 
маршировкалаан «День Победы» музыканан хааман киирэллэр. 

Музыка Лев Лещенко «День Победы» 

Кыайыы иһин олохторун толук уурбут бар дьоммутугар уонна бу күҥҥэ 
тиийбэтэх сэрии, тыыл бэтэрээннэригэр үйэ – саас тухары албан аат! 

Эргиллибэтэх буойуннары – байыастары кэриэстээн төбөбүтүн хоҥкутан 
саҥата суох 1 мүнүүтэ кэриэстиэҕиҥ.

Минута молчания

Ыытааччы: Сэрии бүппүтэ ырааттаҕын 

Сыл – күн аастаҕын аайы 

Кырыктаах өстөөҕу кыайар туһугар 

Кыа – хааннарын тохпут 

Өрөгөйдөөх кыайыыны аҕалсыбыт 

Өрүөл буойуннарбыт 

Өлбөт – сүппэт үтүө ааттара 

Үтүмэн үгүс үйэлэр тухары 

Үрүҥ күннүү сырдыа. 

Албан ааттара айхалланыа!

 Бары: Ким да умнуллубат! Туох да умнуллубат!

Музыка «Вставай, страна огромная» тыаһыыр, оҕолор атриубуттарын 
тахсан уураллар.



ТДВ: Оҕолор, ыам ыйын 9 күнүгэр сыл ахсын биһиги дойдубут биир бастыҥ 
улуу бырааһынньыгы бэлиэтиир. Ким билэрий, ханнык 

бырааһынньыгый? (Оҕолор эппиэттэрэ.) Ыам ыйын 9 күнэ - Кыайыы күнэ. 
Биһиги дойдубут Россия фашистскай Германияны кытта сэриини кыайбыт 

күнэ. Бу кыайыыны дойдубут дьоно бары уһансыбыттара – сэрииһит эр 
хоһуун солдаттар, хонууга, фабрикаларга, заводтарга үлэлээбит кырдьаҕас 
оҕонньоттор, эмээхситтэр, дьахталлар, оҕолор. Ол күнү биһиги эһэлэрбит, 

эбэлэрбит үчүгэйдик өйдүүллэр, биһиги бары ол күнү умнуо суохпут!

Ыам ыйын 9 күнэ 

Улуу кыайыы өрөгөйө 

Үөрүҥ-көтүҥ оҕолоор

Күөрэгэйдиин ыллаһан 

Көтө дайа үҥкүүлээҥ

Көрсүн кыра бөлөх иитиллээччилэрин "Флажоктаах" хамсаныы

Орто дойдубут олоҥхолоох олоҕун оҥкулун уурбут хорсун-хоодуот 
санаалаах эһээлэрбитигэр, сэрии, тыыл ветераннарбытыгар хоолдьуктаах 

бэйэбит хоҥкуйан, сүһүөхтээх бэйэбит сүгүрүйэн туран кинилэр үрдүк 
ааттарын сырдык ыралаах Барҕа махтал буолуохтун! Эһиги иннигитигэр 
оҕолор сэриигэ сылдьыбыт эһээлэрэ… Кинилэр эйэни аҕалбыт, көҥүлү 

түстээбит кэскиллээх дьыалалара биһиги өйбүтүгэр-санаабытыгар, 
олохпутугар сөҥөр. 

Көрсүн дохсун ытыс тыаһынан орто бөлөх иитиллээччилэрин 

Монтаж Кыайыы күнүгэр аналлаах

Амма Даайыс хоһоонноруттан  

Кыратык сэргэхсийэн оонньоон ылыахпыт

хамсаныылаах оонньуу "Шапочку передавай"

Сут-кураан сылларыгар, тыылга, дойдуларыгар хаалбыт дьон, үксэ 
дьахталлар, оҕолор Улуу кыайыыны уһансыбыттара. Дьоллоох оҕо сааспыт 

туһугар хорсуннук охсуспут сэрии, тыыл ветераннарыгар ис сүрэхтэн 
махтанан туран ырыабытын аныыбыт. Ырыа: “Саас” орто бөлөх оҕолоро

Көрсүн "Кустук" улахан бөлөх оҕолорун толоруутугар эҕэрдэ



хоһоон "Махтанабыт" Хоһоону ааҕаллар Дьячковский Айхал, Черемкина 
Нюргуяна, Скрябин Миша, Конникова Сандаара.

“Стой, кто идет!” оонньуу. Оҕолор, байыаннай идэ олус элбэх. 
Пограничниктар буолуоххутун баҕараҕыт дуо? (ыттаах пограничник 
экраҥҥа көстөр) Пограничник оҕо хараҕа шарфигынан баайыллан (түүн), 
границаҕа турар. Муостаҕа уһун быа (граница) сытар. “Өстөөхтөр”(1-3 
оҕо) кыраныыссаны туорууллар, пограничник атах тыаһын иһиттэҕинэ 
“Стой, кто идет!” диэхтээх.

Сыанаҕа көрсүн бэлэмнэнии бөлөх оҕолорун толоруутугар хоһоон 
"Алгыстаах Сыдьаай"

“Бааһырбыт саллааты быыһаа” эстафета - оонньуу. Бэлэмнэнии бөлөх 
оҕолоро. 

 Кыргыттар икки хамаандаҕа арахсаллар, колоннаҕа тураллар. Зал биир 
өттүгэр икки бааһырбыт саллаат колоннаны утары олоппоско олорор. 
Хамаанда бэрилиннэҕинэ, кыргыттар сүүрэн тиийэн уол илиитин биинтэнэн 
бэрэбээскэлииллэр. Бу оонньууну оҕо ахсааныттан көрөн бааһырбыт саллаат 
ахсаанын эбиэххэ сөп. 

Бүгүн биир киһилии сэриини утарабыт! 

Оҕо барахсан көҥүллүк көччүйдүн, 

Сибэкки барахсан силигилии үүннүн, 

Күөрэгэй чыычаах уһуннук ыллаатын! 

Сэрии суох буоллун! 

Айхал, Улуу Кыайыы күнүгэр! 

Улуу кыайыыны уһансыбыттарга, 

Эйэ, Дьол туһугар хорсуннук охсуспут сэрии, тыыл ветераннарбытыгар ис 
сүрэхпититтэн махтанан туран бары сүһүөхтээх бэйэбит сүгүрүйэн тураммыт 

ыллыаххайыҥ. 

Сводный хор: “Суох буоллун сэрии! ” – улахан уонна бэлэмнэнии бөлөх 
иитиллээччилэрэ



Фашистскай  Германия  солдаттарын,  офицердарын киэр  кыйдаан,  дойдуга 
кэтэһиилээх  күндү  кыайыы  күнэ үүнэр. ”Сэрии  бүттэ!”  диэн  биллэрии 
араадьыйанан  аан  дойдуну  барытын  тилэрийэ көтөр.  Дьон  бары  “Ураа!” 
хаһыылаах  билэр-билбэт  дьоннорун  кытта  сыллаһыы-куустуһуу, 
үөрүүлэриттэн уйадыйан ытаспыттара, ырыаны-үҥкүүнү тоҕо тардыбыттара. 
Бу эбээт дьол диэн. Бу буолар улуу бырааһынньыкпыт – Кыайыы күнэ.
Манан Кыайыы күнүгэр аналлаах аралдьыйыыбыт түмүктэнэр! Куруутун 
эйэлээх олох, күөх халлаан чэлгийэ турдун! Ура! Ура! Ура!

Оҕолор “Салют ” музыканан марштаан залтан тахсан бараллар


